
Fundur Mýdeildar í Naustaskóla 25.09. 2023 
Fyrsti fundurinn á þessu starfsári  

 

Dagskrá fundarins 

1. Kveikt á kertum og fundur formlega settur. 
2. Erla Hrönn framkvæmdastýra og Erla Lind skrifstofustjóri og ráðgjafikynna 

starfsemi Aflsins á Norðurlandi. 
3. Kvöldverður – Boðið verður upp á súpu og brauð 
4. Orð til umhugsunar – Þuríður Lilja 
5. Kaffi og sætt 
6. Fundi slitið 

 
Mættar: Magnea, Guðný Sigríður, Anna, Erna Rós, Bryndís, Katrín Fjóla, Ólöf Inga 
(sem ritaði fundargerð), Ásdís, Dóróþea, Jóhanna Dögg, Hrafnhildur, Dagný, 
Gunnhildur, Kristín, Sesselja, Margrét og Björg E. 
Margrét, Dóróþea og Hrafnhildur eru gestir á fundinum.  
Nefnd fundarins skipa: Ragnheiður Þórs, Þuríður og Sigrún Birna.  
 

Magnea varaformaður setti fund án kerta þar sem formaðurinn var að sækja þau. 
Kristín setti svo fund með kertum og gaf nefndinni orðið. 
 
Boðið var upp á grænmetissúpu með sýrðum rjóma og mangó, brauð var með og 
vatn. Kaffi og sætt í eftirrétt.  
 

Næst var erindi fundarins 
Það voru talsmenn Aflsins, þær Erla Lind og Erla Hrönn og síðan Kolbrún frá 
Bjarmahlíð. Aflið eru samtök fyrir þolendur ofbeldis. Það er til húsa í Gamla 
spítalanum í Aðalstrætinu. Markmið er að standa og styðja þolendur ofbeldis og 
aðstandendur þeirra. Ekki er greitt fyrir þjónustuna. Í Aflinu er fjölbreyttur 
ráðgjafahópur m.a kynjafræðingur, kennari, fíkniráðgjafi, þroskaþjálfi, 
hjúkrunarfræðingur. Markmiðið er að veita einstaklingsbundna ráðgjöf og mæta 
hverjum einstaklingi þar sem hann er staddur. Það er einnig boðið upp á hópastarf. 
Unnið er mest með afleiðingar ofbeldisins. Þar er áberandi sorg og skömm. 
Framtíðarsýnin er að vera með fleiri starfsstöðvar. Betra er að ferðast á milli þar sem 
staðþjónusta er æskilegri en fjarþjónusta.  
Kolbrún segir aðeins frá Bjarmahlíð eða hvernig sérstaða þeirra er. Virkar eins og 
,,færiband“, spjallað er saman og fundið út hvaða úrræði eru í boði. Margir 
samstarfsaðilar koma að Bjarmahlíð. Tilgangurinn er að einfalda þolendum að leita 
sér aðstoðar og veita þeim þjónustuna undir sama þaki s.s. stytta boðleiðirnar.  
Farið var inn á konur sem eru að erlendu bergi brotnar. Búið er að þýða bæklinga á 
átta tungumál. Þarna geta skarast menningarheimar eins og líkamlegar limlestingar. 
Sumar þessara kvenna þora ekki að leita sér læknisaðstoðar.  
Bjarmahlíð er kannski fyrsta stopp en Aflið er kannski næsta skref þar sem tekið er á 
afleiðingum ofbeldisins.  
Hægt er að bóka tíma í gegnum appið Noona. Aðeins var farið inn á úrræðið Sjúk 
ást. Það er úrræði þar sem ekki þarf að nefna nafn og kennitölu.  
 



Kristín ræddi aðeins um okkar starf og formannafund sem hún sótti. Gera okkur 
sýnilegar, hvað erum við að gera og hvað getum við gert þannig að samfélagið okkar 
sjái það og geti notið? Við vorum hvattar til að sækja okkur þá styrki sem eru í boði.  
Rætt var um hvort við getum fundið konur sem eru að erlendum uppruna. Kristín 
hvatti einnig þær konur sem voru gestir fundarins að koma í hópinn.  
Katrín Fjóla sagði að henni hefði verið boðið að vera í skólamálanefnd DKG og þáði 
hún boðið.  
 
Orð til umhugsunar 
Þuríður var með orð til umhugsunar. 
Hún vitnaði í grein sem Dóra Guðrún 
Guðmundsdóttir sálfræðingur og 
sviðsstjóri lýðheilsusviðs hjá embætti 
landlæknis skrifaði. Þuríður tók það 
fram að hún fékk leyfi viðkomandi að 
fjalla um þetta á fundinum. Hún nefndi 
það að eitruð jákvæðni er ofuráhersla á 
jákvæðni, óeðlilega hamingju og 
bjartsýni sem leiðir af sér afneitun á 
ekta mannlegri tilfinningaupplifun. Þá er 
viðkomandi að bæla niður tilfinningar 
sem eru mikilvægar og eðlilegar. Hún 
nefndi sem dæmi er þegar fólk er hvatt 
til þess að vera alltaf hamingjusamt og jákvæmtt og leita að hinu góða sama hvað. 
,,Vertu bara jákvæður, þetta gæti verið verra“. Í stuttu máli verðum við að takast á við 
allar tilfinningar.  
 
 
 
 
Kristín sleit svo fundi og slökkti á kertum.  
 
 
 
 

 

 

 

 

 

 
 

 


